
DIBAJI

Baraza la Mitihani la Tanzania limeandaa taarifa ya uchambuzi wa majibu ya
watahiniwa katika mtihani wa kuhitimu Astashahada ya Ualimu wa Msingi katika
somo la Haiba na Michezo mwaka 2023. Taarifa hii inakusudia kutoa mrejesho wa
ufaulu wa watahiniwa kwa walimu tarajali, wakufunzi, watunga sera, wakuza
Mitaala na wadau mbalimbali wa elimu. Mtihani ni zana mojawapo inayotumika
kutathmini na kutoa hitimisho katika mchakato wote wa ufundishaji na ujifunzaji.
Hivyo, majibu ya watahiniwa katika mtihani huonesha viwango vya uwezo wa
kufikiri, ubora wa mielekeo, stadi na maarifa ambayo watahiniwa waliyapata
katika miaka miwili ya mafunzo ya Ualimu.

Katika kufanya uchambuzi wa majibu ya watahiniwa, sababu zilizofanya
watahiniwa kujibu maswali vizuri au kushindwa kujibu vizuri zimeainishwa.
Aidha, uchambuzi wa kila mada na kiwango cha ufaulu umeambatanishwa katika
kiambatisho cha pekee.

Uchambuzi wa majibu ya watahiniwa katika mtihani wa somo hili unaonesha kuwa
watahiniwa wote (asilimia 100) walikuwa na ufaulu mzuri. Sababu zilizochangia
ufaulu huo ni watahiniwa kuwa na maarifa ya kutosha katika dhana mbalimbali
zilizotahiniwa, umahiri wa kutosha katika kuandika hoja zenye mtiririko mzuri
kimantiki na umakini katika kusoma na kuelewa matakwa ya maswali. Hata hivyo,
sababu za kushindwa kujibu vizuri katika baadhi ya maswali zimeainishwa
ikiwemo kutoelewa matakwa ya swali, kutokuwa na maarifa ya kutosha katika
baadhi ya mada, kutoa ufafanuzi usiotosheleza na kutokuzingatia maelekezo
yaliyotolewa kwenye maswali.

Ni matarajio ya Baraza la Mitihani la Tanzania kuwa, mrejesho uliotolewa katika
taarifa hii utasaidia kuinua kiwango cha ufaulu na kuboresha mafunzo ya Ualimu
kwa ujumla hasa katika somo la Haiba na Michezo.

Baraza la Mitihani la Tanzania linatoa shukrani za dhati kwa Maafisa Mitihani na
wote walioshiriki katika maandalizi ya taarifa hii.

el

Dkt. Said A. Mohamed
KATIBU MTENDAJI

1.0

UTANGULIZI

Taarifa hii inachambua majibu ya watahiniwa katika mtihani wa Astashahada
ya Ualimu Daraja A mwaka 2023 kwa lengo la kutoa mrejesho kuhusu
namna watahiniwa walivyojibu maswali ya mtihani wa somo la Haiba na
Michezo.

Maswali ya mtihani wa somo la Haiba na Michezo yaliandaliwa kutoka
kwenye muhtasari wa somo la Haiba na Michezo wa mwaka 2009 na
muundo wa fomati wa mwaka 2022. Maswali hayo yalihusisha mada tano
zinazofundishwa katika ngazi ya cheti. Mtihani wa somo la Haiba na
Michezo ulikuwa na jumla ya maswali 14 yaliyogawanywa katika sehemu A
na B. Sehemu A ilikuwa na maswali 10 yaliyohitaji majibu mafupi na
watahiniwa walitakiwa kujibu maswali yote. Sehemu B ilikuwa na maswali
manne (4) ya insha na watahiniwa walitakiwa kujibu maswali yote.

Jumla ya watahiniwa 4,353 walifanya mtihani wa somo la Haiba na Michezo.
Kiwango cha wufaulu katika mtihani huu kilikuwa kizuri kwa kuwa
watahiniwa wote waliofanya mtihani huu walifaulu. Takwimu zinaonesha
kuwa ufaulu umeendelea kuwa mzuri sawa na mwaka 2022 kama
inavyoonekana katika Jedwali Na.1.

Jedwali Na.1: Ulinganifu wa Ufaulu wa Watahiniwa kwa mwaka 2022 na

2023

Mwak | Watahiniwa Asilim.ia‘ya Madaraja (Asilimia)
a Waliofanya Watahiniwa A B C D
Waliofaulu
106 2,090 1,048 6
2022 3,273 100.00 ’ ’
27 (3.2%) | (64.3%) |(32.3%) | (0.2%)
65 2,523 1,710 7
2023 4,353 100.00 ’ y
’ (1.5%) | (58.6%) |(39.7%) | (0.2%)

Jedwali Na.l linaonesha kuwa, 1.5% ya watahiniwa walipata daraja A, 58.6%
daraja B, 39.7% daraja C na 0.2% daraja D kwa mwaka 2023. Aidha, ufaulu
wa watahiniwa kwa daraja A na B umeshuka ukilinganishwa na mwaka
2022. Ufaulu wa daraja C umeongezeka kwa asilimia 7.4 kutoka 32.3 hadi
asilimia 39.7 mwaka 2023.

Ufaulu wa watahiniwa umegawanywa katika viwango vitatu ambavyo ni
ufaulu mzuri, wastani na hafifu. Ufaulu mzuri unaanzia alama 70 hadi 100,
wastani alama 40 hadi 69 na hafifu alama 0 hadi 39. Aidha, kiwango cha

2.0

2.1

2.1.1

ufaulu kwa kila swali katika sehemu A ni kizuri ikiwa watahiniwa watapata
alama 3 hadi 4, kiwango cha wastani alama 2 hadi 2.5 na kiwango hafifu
alama 0 hadi 1.5. Kwa maswali ya sehemu B, kiwango cha ufaulu katika kila
swali ni kizuri ikiwa watahiniwa watapata alama 10.5 hadi 15, kiwango cha
wastani alama 6 hadi 10 na kiwango hafifu alama 0 hadi 5.5.

Katika kufanya uchambuzi na kutafsiri ufaulu wa watahiniwa, chati na rangi
zimetumika ili kufafanua ufaulu husika. Rangi ya kijani, njano na nyekundu
zimetumika kwenye chati na kwenye kiambatanisho cha pekee kuonesha
ufaulu mzuri, wastani na hafifu mtawalia. Taarifa hii imeeleza pia sababu za
watahiniwa kujibu vizuri au kushindwa kujibu vizuri. Aidha, sampuli za
majibu ya watahiniwa zimetumika kama vielelezo katika kuonesha mifano
halisi ya hoja zilizoainishwa.

UCHAMBUZI WA MAJIBU YA WATAHINIWA KWA KILA SWALI

SEHEMU A: MASWALI YA MAJIBU MAFUPI

Maswali katika sehemu A yalitoka katika mada tano (5) ambazo ni Zana za
Kufundishia na Kujifunzia, Maandalizi ya Maandiko, Vifaa na Zana za
Kufundishia na Kujifunzia; Maandalizi ya Ufundishaji; Misingi ya
Kufundishia Somo la Haiba na Michezo na Upimaji na Tathmini ya
Ufundishaji na Ujifunzaji wa Somo la Haiba na Michezo. Kila swali lilikuwa
na jumla ya alama nne (4) hivyo kufanya jumla ya alama arobaini (40) katika
sehemu hii.

Swali la 1: Upimaji na Tathmini ya Ufundishaji wa Somo la Haiba na
Michezo

Swali hili lilimtaka mtahiniwa kueleza kwa ufupi tofauti mbili zilizopo kati
ya upimaji na tathmini. Lengo la swali hili lilikuwa ni kupima uwezo wa
watahiniwa katika kukumbuka dhana hizo na kuweza kuzitofautisha. Jumla
ya watahiniwa 4,353 (100%) walifanya swali hili ambapo watahiniwa 1,677
(38.5%) walipata alama 3 hadi 4, watahiniwa 2,555 (58.7%) walipata alama 2
hadi 2.5 na watahiniwa 121 (2.8%) walipata alama 0 hadi 1.5. Kwa ujumla,
ufaulu katika swali hili ulikuwa mzuri kwa sababu 97.2% ya watahiniwa
walipata alama 2 hadi 4. Muhtasari wa viwango vya ufaulu ni kama
inavyoonekana katika Chati Na. 1.

2.8%

Alama
m00-1.5
58.7% 20-25
m3.0-4.0

Chati Na.1: Ufaulu wa Watahiniwa katika Swali la 1

Uchambuzi wa majibu ya watahiniwa unaonesha kuwa, kati ya watahiniwa
waliopata alama 3 hadi 4, asilimia 4.9 walipata alama zote nne. Watahiniwa
hao walikuwa na maarifa ya kutosha katika kutofautisha upimaji na tathmini.
Kwa mfano, mtahiniwa mmoja alitofautisha dhana hizo kwa usahihi kama
ifuatavyo: upimaji ni kitendo cha kutaka kujua ni kwa kiasi gani mwanafunzi
ameweza kupata maarifa katika ufundishaji na ujifunzaji wakati tathmini ni
utaratibu wa kuchunguza hali halisi kwa lengo la kupata data
zitakazowezesha kufanya uboreshaji na urekebishaji wa mambo mbalimbali
va kielimu. Kielelezo Na.l.1 ni sampuli ya jibu la mtahiniwa aliyejibu swali
hili kwa usahihi.

Kielelezo Na. 1.1: Sampuli ya jibu sahihi katika swali la 1

Katika Kielelezo Na. 1.1, mtahiniwa alieleza kwa usahihi tofauti ya upimaji
na tathmini katika mchakato wa ufundishaji na ujifunzaji.

Uchambuzi zaidi unaonesha kuwa, watahiniwa waliopata alama 2 hadi 2.5
walitoa hoja pungufu na kuandika baadhi ya hoja zisizo sahihi. Kwa mfano,
mtahiniwa mmoja alitoa hoja zifuatazo: Upimaji ni kutafuta ni kwa kiasi gani
ameweza kupata maarifa na stadi zilizokusudiwa katika tendo la ufundishaji
na ujifunzaji lakini Tathmini ni utaratibu wa kufanya uchunguzi na udadisi
na kutoa matokeo katika kutafuta ufikiwaji wa ufundishaji na ujifunzaji.
Mtahiniwa huyo alitoa hoja pungufu hivyo hazikukidhi matakwa ya swali.
Mtahiniwa mwingine aliandika majibu kama: Upimaji unasaidia kujua
kiwango cha uelewa wa wanafunzi wakati tathmini inasaidia kuweka
wanafunzi madarasa tofauti tofauti, vile vile upimaji husaidia kujua
wanafunzi wenye mahitaji maalum wakati tathmini inasaidia uthibiti viwango
vya elimu na mtaala wake. Mtahiniwa alitoa maelezo sahihi upande wa
upimaji lakini upande wa tathmini maelezo hayakuwa sahihi. Majibu hayo
yanaonesha kuwa, watahiniwa hawakuwa na maarifa ya kutosha kuhusu
tofauti zilizopo kati ya dhana ya Upimaji na Tathmini.



2.1.2

Kwa upande mwingine, watahiniwa waliopata alama 0 hadi 1.5 walikuwa na
uelewa mdogo kuhusu dhana ya Upimaji na Tathmini. Wengine
hawakuelewa matakwa ya swali hivyo kutoa majibu yasiyo sahihi. Kwa
mfano, mtahiniwa mmoja alitofautisha dhana hizo kwa kuandika: tathmini
husaidia kutathmini kiwango cha ubora elimu inayotolewa, upimaji huonesha
nafasi ya mwanafunzi wakati tathmini huonesha nafasi ya mwanafunzi,
upimaji hupimwa kwa kutumia zana za upimaji, katika tathmini taarifa
hukusanywa kwa kutumia matokeo ya upimaji, upimaji husaidia kujua
maendeleo ya wanafunzi kitaaluma. Mtahiniwa huyo alieleza utofauti wa
dhana kiujumla katika muktadha wa elimu badala ya tofauti ya dhana hizo
katika mchakato wa ufundishaji na ujifunzaji. Kielelezo Na. 1.2 ni sampuli ya
jibu la mtahiniwa aliyeshindwa kujibu swali hili kwa usahihi.

Kielelezo Na. 1.2: Sampuli ya jibu lisilo sahihi katika swali la 1

Katika Kielelezo Na. 1.2, mtahiniwa alieleza maana ya haiba na maana ya
michezo badala ya kueleza tofauti iliyopo kati ya Upimaji na Tathmini katika
ufundishaji na ujifunzaji.

Swali la 2: Misingi ya Ufundishaji wa Somo la Haiba na Michezo

Swali hili lilimtaka mtahiniwa kutaja sifa nne zinazobainisha ubora wa sauti
ya mwalimu katika mchakato wa ufundishaji na ujifunzaji. Lengo la swali
hili lilikuwa ni kupima uelewa wa watahiniwa kuhusu ubora wa sauti ya
mwalimu katika ufundishaji. Jumla ya watahiniwa 4,353 (100%) walifanya
swali hili ambapo watahiniwa 2,528 (58.1%) walipata alama 3 hadi 4,

watahiniwa 1,053 (24.2%) walipata alama 2 hadi 2.5 na watahiniwa 772
(17.7%) walipata alama 0 hadi 1.5. Kwa ujumla ufaulu katika swali hili
ulikuwa mzuri kwa sababu asilimia 82.3 ya watahiniwa walifaulu kwa kupata
alama 2 hadi 4. Muhtasari wa viwango vya ufaulu ni kama inavyoonekana
kwenye Chati Na.2.

17.7%

Alama

=0.0-1.5
20-25
#3.0-4.0

Chati Na. 2: Ufaulu wa Watahiniwa katika Swali la 2

Uchambuzi wa majibu ya watahiniwa katika swali hili unaonesha kuwa, kati
ya watahiniwa waliopata alama 3 hadi 4, asilimia 27 walipata alama zote
katika swali hili. Watahiniwa hao walikuwa na umahiri wa kutosha na
walielewa matakwa ya swali. Kwa mfano, mtahiniwa mmoja alijibu kama
ifuatavyo: sauti isikike vizuri, iwe ya kirafiki na inayohamasisha, iwe
inayoeleweka vizuri, iwe inayofuata taratibu za uzungumzaji mfano kufuata
alama za uandishi, iwe ya kutoa hamasa kwa wanafunzi kuzungum:za,
kutamka maneno kwa usahihi na kwa ufasaha. Kielelezo Na. 2.1 ni sampuli
ya jibu la mtahiniwa aliyejibu swali hili kwa usahihi.

Kielelezo Na. 2.1: Sampuli ya jibu lililo sahihi katika swali la 2

Katika Kielelezo Na. 2.1, mtahiniwa alieleza kwa usahihi sifa nne
zinazobainisha ubora wa sauti ya mwalimu katika mchakato wa ufundishaji
na ujifunzaji.

Uchambuzi zaidi unaonesha kuwa, watahiniwa waliopata alama 2 hadi 2.5
walitoa baadhi ya hoja zisizo sahihi. Kwa mfano, mtahiniwa mmoja alitoa
hoja zifuatazo: utamkaji wa maneno kwa usahihi, uwe ya kuzingatia lafudhi
sahihi ya lugha, iwe inasikika vizuri kwa wanafunzi wote na mwalimu
azungumze kwa kujiamini. Katika majibu hayo, hoja ya kwanza na ya tatu ni
sahihi, lakini hoja ya pili na ya nne sio sahihi. Mtahiniwa mwingine,
aliandika majibu kama: utamkaji sahihi wa maneno, isiwe lugha ya matusi,
isikike vizuri kwa wanafunzi na isiwe kubwa sana. Hoja ya kwanza na ya tatu
ni sahihi wakati hoja ya pili na ya nne hazikuwa sahihi. Majibu hayo ya
watahiniwa yanaonesha kuwa, hawakuwa na maarifa ya kutosha kuhusu sifa
za sauti ya mwalimu katika ufundishaji na ujifunzaji.

Aidha, uchambuzi zaidi unaonesha kuwa, watahiniwa waliopata alama 0 hadi
1.5 hawakuwa na maarifa kuhusu ubora wa sauti ya mwalimu katika
ufundishaji na ujifunzaji. Pia, hawakuelewa matakwa ya swali hivyo
kuandika majibu yanayolenga ujuzi wa mwalimu katika kuandaa somo
badala ya ubora wa sauti ya mwalimu katika ufundishaji na ujifunzaji. Mfano
wa majibu hayo ni: kujiamini, umahiri wake katika kufundisha somo,
matumizi ya zana, uwezo wa kuandaa azimio la kazi na andalio la somo.
Mtahiniwa mwingine aliandika majibu kama: isiwe ya upole, sauti isiwe na
mikwaruzo, sauti inapaswa isiwe ya kuumiza masikio, sauti yenye hoja
inayoeleweka kwa wanafunzi. Majibu hayo yanaonesha watahiniwa
7



hawakuwa na maarifa kuhusu ubora wa sauti ya mwalimu katika ufundishaji
na ujifunzaji. Kielelezo 2.2 ni sampuli ya jibu la mtahiniwa aliyeshindwa
kujibu swali hili kwa usahihi.

Kielelezo Na. 2.2: Sampuli ya jibu lisilo sahihi katika swali la 2

Katika Kielelezo Na. 2.2, mtahiniwa alieleza ujuzi wa mwalimu katika
kufanya maandalizi ya ufundishaji badala ya sifa za ubora wa sauti ya
mwalimu katika ufundishaji na ujifunzaji.

2.1.3 Swali la 3: Maandalizi ya Maandiko, Vifaa na Zana za Kufundishia na
Kujifunzia

Swali hili lilimtaka mtahiniwa kueleza kwa ufupi matumizi manne ya kitabu
cha Kiongozi cha Mwalimu. Lengo la swali hili lilikuwa ni kupima uwezo wa
watahiniwa katika kukitumia Kiongozi cha Mwalimu wakati wa ufundishaji
na ujifunzaji. Jumla ya watahiniwa 4,353 (100%) walifanya swali hili
ambapo watahiniwa 4,338 (99.7%) walipata alama 3 hadi 4, watahiniwa 10
(0.2%) walipata alama 2 hadi 2.5 na watahiniwa 5 (0.1%) walipata alama 0
hadi 1.5. Kwa ujumla ufaulu katika swali hili ulikuwa mzuri kwa sababu
asilimia 99.9 ya watahiniwa walifaulu kwa kupata alama 2 hadi 4. Muhtasari
wa viwango vya ufaulu wa watahiniwa katika swali hili ni kama
inavyoonekana katika Jedwali Na.2.



Jedwali Na.2: Ufaulu wa Watahiniwa katika Swali la 3

Alama Idadi ya wanafunzi Asilimia

Uchambuzi wa majibu ya watahiniwa unaonesha kuwa, kati ya watahiniwa
waliopata alama 3 hadi 4, asilimia 96.4 walipata alama zote nne katika swali
hili. Watahiniwa hao walikuwa na maarifa ya kutosha juu ya matumizi ya
Kiongozi cha Mwalimu. Kwa mfano, mtahiniwa mmoja alijibu kama
ifuatavyo: humuongoza mwalimu katika kubaini zana za kufundishia na
kujifunzia, humuongoza mwalimu katika kubaini maswali na mazoezi
mbalimbali, huonesha majibu ya maswali ya mazoezi, huonesha mbinu na
njia za kufundishia mada husika. Kielelezo Na. 3 1 ni sampuli ya jibu sahihi
katika swali la 3.

Kielelezo Na. 3.1: Sampuli ya jibu sahihi katika swali la 3



Katika Kielelezo Na. 3.1, mtahiniwa alieleza kwa usahihi matumizi ya
Kiongozi cha Mwalimu.

Uchambuzi zaidi unaonesha kuwa, watahiniwa waliopata alama 2 hadi 2.5
walitoa baadhi ya hoja zisizo sahihi. Kwa mfano, mtahiniwa mmoja alitoa
hoja zifuatazo: humsaidia mwalimu kujua mada atakazofundisha, humsaidia
mwalimu kupata maelekezo zaidi kwa kila mada, humsaidia mwalimu kujua
zana za kufundishia na kujifunzia na humsaidia mwalimu kujua mada
zilivyopangwa vizuri. Katika majibu ya mtahiniwa huyo, hoja ya pili na ya
tatu ni sahihi, wakati hoja ya kwanza na ya nne sio sahihi. Majibu hayo ya
mtahiniwa yanaonesha kuwa hakuwa na maarifa ya kutosha kuhusu matumizi
ya Kiongozi cha Mwalimu.

Pamoja na ufaulu kuwa mzuri, uchambuzi zaidi unaonesha kuwa, watahiniwa
waliopata alama 0 hadi 1.5 walitoa baadhi ya hoja zisizo sahihi. Kwa mfano,
mtahiniwa mmoja alijibu kama ifuatavyo: kiendane na umri wa walengwa,
kiendane na mada ya somo husika, kiwe au kioneshe mbinu za kufundishia na
kujifunzia. Katika majibu ya mtahiniwa, hoja ya tatu ilikuwa sahihi wakati
hoja ya kwanza na ya pili hazikuwa sahihi kwa kuwa alieleza sifa za
maandiko rejea badala ya matumizi ya Kiongozi cha Mwalimu. Kielelezo Na.
3.2 ni sampuli ya jibu lisilo sahihi katika swali la 3.

D) k:'onc’.o&?f cha mwaliry ;Wch/le toraha_ra

Y ol ™Manenp mMmpyq - mwalimu  kde ajcl

(\)a )(u‘FLlﬂ(JIJ"HQ

1D Kionap2 cha  mwal'mu  humyaichin mwalioyg

ku[ub macda  pina20ta kiwe ku'rfunc@’
Thwa kg o hufikg.

11> \~<|‘oncm o1y CF;q mﬁplq'mu "uuufcﬁ;'q
kuonwléjha mtinnko _wa _macda
{v; kl‘orwqoal’ cha mwed O hwauodi o

&
ku()ﬂ)’/EJhC\ Luqha Tald al"!C( ya maneno
4 [ T [ 4

Kielelezo Na. 3.2: Sampuli ya jibu lisilo sahihi katika swali la 3

2.14

Katika Kielelezo Na. 3.2, mtahiniwa alicleza kuhusu muhtasari wa somo
katika baadhi ya hoja na kitabu cha kiada katika hoja nyingine badala ya
matumizi ya Kiongozi cha Mwalimu.

Swali la 4: Maandalizi ya Ufundishaji na Ujifunzaji wa Somo la Haiba
na Michezo

Swali hili lilimtaka mtahiniwa kueleza kwa ufupi tofauti nne zilizopo kati ya
mpira wa kikapu na mpira wa pete. Swali lililenga kupima uwezo wa
watahiniwa katika kukumbuka dhana hizo na kuweza kuzitofautisha. Jumla
ya watahiniwa 4,353 (100%) walifanya swali hili ambapo watahiniwa 629
(14.3%) walipata alama 3 hadi 4, watahiniwa 1,304 (30%) walipata alama 2
hadi 2.5 na watahiniwa 2,420 (55.6%) walipata alama 0 hadi 1.5. Kwa ujumla
ufaulu wa watahiniwa katika swali hili ulikuwa ni wa wastani kwa sababu
asilimia 44.4 ya watahiniwa walifaulu kwa kupata alama 2 hadi 4. Muhtasari
wa viwango vya ufaulu ni kama inavyoonekana kwenye Chati Na.3.

Alama

m0.0-15
20-25
m30-40

Chati Na. 3: Ufaulu wa Watahiniwa katika Swali la 4

Uchambuzi wa majibu ya watahiniwa unaonesha kuwa, watahiniwa
waliopata alama 0 hadi 1.5 hawakuwa na maarifa kuhusu mpira wa kikapu na
mpira wa pete hivyo walishindwa kutofautisha dhana hizo. Aidha,
watahiniwa wengine walishindwa kubaini matakwa ya swali hilo hivyo kutoa
majibu yasiyo sahihi. Kwa mfano, mtahiniwa mmoja alieleza hoja zisizo

sahihi kama ifuatavyo: mpira wa kikapu wachezaji huvaa nguo kubwa wakati
wa kucheza wakati mpira wa pete wachezaji huvaa nguo za kubana, mpira
wa kikapu una jumla ya wachezaji kumi na nane wakati mpira wa pete una
jumla ya wachezaji kumi na mbili. Mtahiniwa mwingine alitoa maelezo
yasiyo sahihi kama vile: mpira wa kikapu huwa na wachezaji kumi na nne
kila timu wachezaji saba, mpira kwa pete huchezwa na watu kumi na mbili
kila timu wachezaji sita, mpira wa kikapu kuna watu maalumu wa kufunga
lakini mpira wa pete hakuna watu maalumu wa kufunga. Mtahiniwa huyo
alichanganya majibu sahihi ya mpira wa pete kwa kuyaandika kwenye mpira
wa kikapu mfano, mpira wa kikapu huwa na wachezaji kumi na nne kila timu
wachezaji saba na mpira wa kikapu kuna watu maalumu wa kufunga lakini
mpira wa pete hakuna watu maalumu wa kufunga hayo ni majibu sahihi
upande wa mpira wa pete. Halikadhalika jibu moja sahihi upande wa mpira
wa kikapu liliandikwa kwenye mpira wa pete mfano, mpira wa pete hakuna
watu maalumu wa kufunga. Kielelezo Na. 4.1 kinaonesha sampuli ya jibu
lisilo sahihi.

Kielelezo Na. 4.1: Sampuli ya jibu lisilo sahihi katika swali la 4

Katika Kielelezo Na. 4.1, mtahiniwa alitoa tofauti zisizo sahihi kati ya mpira
wa kikapu na mpira wa pete. Mtahiniwa alielewa matakwa ya swali lakini
hakuwa na maarifa kuhusu dhana hizo.

Aidha, uchambuzi zaidi unaonesha kuwa, watahiniwa waliopata alama 2 hadi
2.5 walitoa hoja pungufu na kuandika baadhi ya hoja zisizo sahihi. Kwa
mfano, mtahiniwa mmoja alitofautisha dhana hizo kama vile: mpira wa
kikapu huwa na wachezaji watano kila upande lakini mpira wa pete huwa na
wachezaji saba kila upande. Mpira wa kikapu huwa na sheria zake lakini
mpira wa pete huwa na sheria zake. Mtahiniwa huyo alitoa tofauti ya kwanza
ambayo ni sahihi lakini tofauti ya pili haikuwa sahihi. Mtahiniwa mwingine
aliandika majibu kama: mpira wa kikapu huchezwa kwa kota tatu tofauti
lakini pira wa pete huchezwa kwa nusu mbili. Mpira wa kikapu huchezwa na
wachezaji wa jinsi zote lakini mpira wa pete huchezwa na wanawake tu.
Mtahiniwa huyo pia alitoa tofauti ya kwanza isiyo sahihi lakini tofauti ya pili
ilikuwa sahihi. Majibu hayo ya watahiniwa yanaonesha kuwa, watahiniwa
wengi katika kundi hili hawakuwa na maarifa ya kutosha kuhusu tofauti
zilizopo kati ya mpira wa pete na mpira wa kikapu.

Pamoja na ufaulu kuwa hafifu katika swali hili, wapo watahiniwa waliopata
alama 3 hadi 4. Kati yao, asilimia 2.1 walipata alama zote nne katika swali
hili. Watahiniwa hao walielewa matakwa ya swali na walikuwa na maarifa ya
kutosha kuhusu tofauti za michezo hiyo. Baadhi ya majibu waliyotoa ni kama
ifuatavyo: mpira wa kikapu una wachezaji watano kwa kila timu wakati
mpira wa pete una wachezaji saba kwa kila timu, mpira wa kikapu mchezaji
yeyote anaweza kufunga lakini mpira wa pete una wafungaji maalum, mpira
wa pete mfungaji akifunga linahesabika goli moja wakati mpira wa kikapu
inategemea eneo alilofungia mchezaji, mpira wa pete wachezaji wana
mipaka maalum ya kucheza wakati mpira wa kikapu mchezaji anaweza
kucheza eneo lolote la uwanja, mpira wa kikapu huchezwa kwa kudundisha
mpira chini wakati mpira wa pete huchezwa kwa kurusha mpira. Kielelezo
Na. 4.2 ni sampuli ya jibu sahihi kutoka kwa mmoja wa watahiniwa.

Kielelezo Na. 4.2: Sampuli ya jibu lililo sahihi katika swali la 4

Katika Kielelezo Na. 4.2, mtahiniwa alitofautisha kwa usahihi mpira wa
kikapu na mpira wa pete.

Swali la 5: Upimaji na Tathmini ya Ufundishaji wa Somo la Haiba na
Michezo

Swali hili lilimtaka mtahiniwa kutaja sifa nne za mrejesho wenye ubora kwa
wanafunzi wa somo la Haiba na Michezo. Jumla ya watahiniwa 4,353
(100%) walifanya swali hili ambapo watahiniwa 59 (1.3%) walipata alama 3
hadi 4, watahiniwa 586 (13.5%) walipata alama 2 hadi 2.5 na watahiniwa
3,708 (85.2%) walipata alama 0 hadi 1.5. Kwa ujumla ufaulu katika swali hili
ulikuwa hafifu kwa sababu asilimia 14.8 ya watahiniwa ndio waliofaulu kwa
kupata alama 2 hadi 4. Muhtasari wa viwango vya ufaulu katika swali hili ni
kama inavyoonekana katika Chati Na.4.

1.3%

Alama

m(0.0-1.5
20-25
m3.0-4.0

Chati Na. 4: Ufaulu wa Watahiniwa katika Swali la 5

Uchambuzi wa majibu ya watahiniwa unaonesha kuwa, watahiniwa
waliopata alama O hadi 1.5 hawakuelewa matakwa ya swali na wengine
hawakuwa na maarifa juu ya sifa za mrejesho wenye ubora kwa wanafunzi
wa somo la Haiba na Michezo. Kwa mfano, mtahiniwa mmoja alitoa hoja
zisizo sahihi kama ifuatavyo: wuwe unaendana na umri na uwezo wa
wahusika, uwe unazingatia mazingira ya kufanyia tathmini, usiwe na
upendeleo ndani yake na upime Nyanja zote za utambuzi. Mtahiniwa
mwingine alitoa hoja zisizo sahihi kama: uwepo wa alama za kila swali,
uwepo wa alama za jumla za upimaji, uwepo wa matokeo ya upimaji, kuwepo
kwa mwongozo wa usahihishaji na kuonyesha alama za kila mwanafunzi.
Kielelezo Na. 5.1 ni sampuli ya majibu yasiyo sahihi kutoka kwa mmoja wa
watahiniwa.

Kielelezo Na. 5.1: Sampuli ya jibu lisilo sahihi katika swali la 5

A3

Katika Kielelezo Na. 5.1, mtahiniwa alieleza faida za Upimaji na Tathmini
kwa ujumla badala ya sifa za mrejesho wenye ubora toka kwa mwalimu
kwenda kwa mwanafunzi.

Uchambuzi zaidi wa majibu ya watahiniwa waliopata alama 2 hadi 2.5
umeonesha kuwa, walichanganya dhana ya upimaji na tathmini na mrejesho
wenye ubora kutoka kwa mwalimu baada ya upimaji. Kwa mfano, mtahiniwa
aliandika; uoneshe kufikika kwa malengo ya somo, usiwe na changamoto kwa
walengwa/wanafunzi, uwe na matokeo au alama nzuri mfano A na B,
uoneshe ubora wa mbinu za zana zilizotumiwa na mwalimu katika
kufundishia na kujifunzia. Katika majibu ya mtahiniwa, hoja ya pili na ya tatu
zinaongelea upimaji na tathmini badala ya mrejesho wenye ubora kwa
wanafunzi wa somo la Haiba na Michezo ili kuboresha ujifunzaji wao.
Majibu hayo ya watahiniwa yanaonesha kuwa, hawakuwa na maarifa ya
kutosha katika mada ya Upimaji na Tathmini.

Kwa upande mwingine, watahiniwa waliopata alama 3 hadi 4 walieleza kwa
ufasaha sifa za mrejesho wenye ubora kwa wanafunzi ili kuboresha
ufundishaji na ujifunzaji wao. Kati yao, asilimia 0.2 walielewa matakwa ya

2.1.6

swali, hivyo kufafanua kwa usahihi hoja zote nne. Watahiniwa hao walikuwa
na maarifa ya kutosha kuhusu sifa za mrejesho wenye ubora kwa wanafunzi
ili kuboresha ujifunzaji. Kwa mfano, mtahiniwa mmoja aliandika: mrejesho
wenye ubora lazima uwe na muda maalum, mrejesho wenye ubora lazima
uoneshe walengwa, mrejesho wenye ubora lazima upimike, mrejesho wenye
ubora lazima uwe na uhalisia, uhusiane na lengo mahsusi, ulenge somo na
sio haiba au mambo ya familia, utolewe kwa uharaka na uhamasishe
walengwa katika kujifunza. Kielelezo Na. 5.1 ni sampuli ya jibu la mtahiniwa
aliyejibu swali hili kwa usahihi.

Kielelezo Na. 5.2: Sampuli ya jibu sahihi katika swali la 5

Katika Kielelezo Na. 5.2, mtahiniwa alieleza kwa ufasaha sifa zote za
mrejesho wenye ubora kwa wanafunzi wa somo la Haiba na Michezo ili
kuboresha ujifunzaji.

Swali la 6: Misingi ya Ufundishaji wa Somo la Haiba na Michezo

Swali hili lilimtaka mtahiniwa kueleza kwa ufupi mada nne ambazo
mwanafunzi anaweza kujifunza kwa kutumia msingi wa ujifunzaji kwa
vitendo. Jumla ya watahiniwa 4,353 (100%) walijibu swali hili ambapo
watahiniwa 1,687 (38.8%) walipata alama 3 hadi 4, watahiniwa 1,317
(31.3%) walipata alama 2 hadi 2.5 na watahiniwa 1,302 (29.9%) walipata
alama 0 hadi 1.5. Kwa ujumla ufaulu wa swali hili ulikuwa mzuri kwa kuwa

asilimia 70.1 ya watahiniwa walipata alama 2 hadi 4. Muhtasari wa viwango
vya ufaulu ni kama inavyoonekana kwenye Chati Na.5.

Alama
m00-1.5

2.0-25
m3.0-4.0

Chati Na. 5: Ufaulu wa Watahiniwa katika Swali la 6

Uchambuzi wa majibu ya watahiniwa unaonesha kuwa, watahiniwa
waliopata alama 3 hadi 4 walibainisha kwa ufasaha mada ambazo wanafunzi
wanaweza kujifunza kwa kutumia msingi wa vitendo. Kati yao, asilimia 11.2
walielewa matakwa ya swali, hivyo kubainisha kwa usahihi mada zote nne
ambazo mwalimu anaweza kuwafundisha wanafunzi kwa kutumia msingi wa
vitendo. Baadhi ya hoja sahihi zilizotolewa ni kama: michezo sahili, mada ya
mchezo wa soka, michezo ya jadi, mada ya kucheza michezo ya kuvuta
kamba, mada inayohusu maswala ya riadha. Kielelezo Na. 6.1 ni sampuli ya
majibu ya mtahiniwa aliyejibu swali hili kwa usahihi.

Kielelezo Na. 6.1: Sampuli ya jibu sahihi katika swali la 6

Katika kielelezo Na. 6.1, mtahiniwa alicleza kwa usahihi mada zote nne
ambazo mwanafunzi anaweza kujifunza kwa kutumia msingi wa vitendo.

Uchambuzi zaidi unaonesha kuwa, watahiniwa waliopata alama 2 hadi 2.5
walibainisha mada mbili badala ya nne zilizotakiwa katika swali na wengine
walishindwa kueleza kwa usahihi mada walizoziorodhesha. Kwa mfano,
mtahiniwa mmoja aliandika majibu yafuatayo: Michezo mbalimbali kama
riadha, michezo ya mpira, utumiaji wa vifaa vya michezo, maandalizi ya
ufundishaji na michezo sahili. Katika majibu ya mtahiniwa huyo hoja ya
kwanza, ya pili na ya nne hakuzitolea maelezo wakati hoja ya tatu haikuwa
sahihi. Mtahiniwa mwingine aliandika: mchezo wa mpira, mchezo wa kuvuta
Kamba, mchezo wa mbio na mchezo wa rede. Mtahiniwa huyo aliorodhesha
mada sahihi lakini hakutoa maelezo kuhusu mada hizo, hivyo alipata alama
mbili badala ya alama zote nne katika swali hilo. Majibu hayo ya watahiniwa
yanaonesha kuwa, watahiniwa katika kundi hili hawakuwa na maarifa ya
kutosha juu ya mada zote ambazo mwanafunzi anaweza kujifunza kwa
kutumia msingi wa vitendo.

Kwa upande mwingine, watahiniwa waliopata alama 0 hadi 1.5 hawakuwa na
maarifa ya kutosha kuhusu mada ya Misingi ya Ufundishaji wa Somo la
Haiba na Michezo. Asilimia 4 ya watahiniwa hawakuelewa matakwa ya swali
na miongoni mwao hawakuwa na maarifa kabisa kuhusu dhana zilizoulizwa,
hivyo walipata alama 0. Kwa mfano, mtahiniwa mmoja aliandika majibu

2.1.7

kama: maadili na utu, utamaduni, fikra yakinifu na mahusiano mema,
uwajibikaji, kujithamini na kuwathamini wengine, afya na michezo, mada ya
ubunifu, usafi wa mwili, mada ya usafi wa mazingira, mada ya upishi, mada
va ushonaji, ushiriki wa wanafunzi na tabia zao, mada ya haiba. Kielelezo
Na. 6.2 ni sampuli ya jibu lisilo sahihi katika swali la 6.

Kielelezo Na. 6.2: Sampuli ya jibu lisilo sahihi katika swali la 6

Katika Kielelezo Na. 6.2, mtahiniwa alitaja mada ambazo hazipo kwenye
somo la Haiba na Michezo badala ya kueleza mada zilizopo kwenye somo
hilo ambazo mwanafunzi anaweza kujifunza kwa kutumia msingi wa vitendo.

Swali la 7: Maandalizi ya Maandiko, Vifaa na Zana za Kufundishia na
Kujifunzia

Swali lilimtaka mtahiniwa kubainisha vifaa vinne vinavyohitajika katika
ufundishaji wa somo la Haiba na Michezo. Lengo la swali hili lilikuwa ni
kupima ujuzi wa mtahiniwa katika kutumia vifaa mbalimbali vya mtaala
katika ufundishaji. Swali hili lilijibiwa na watahiniwa wote 4,353 (100%)
ambapo watahiniwa 1,192 (27.4%) walipata alama 3 hadi 4, watahiniwa
1,835 (42.1%) walipata alama 2 hadi 2.5 na watahiniwa 1,326 (30.5%)
walipata alama 0 hadi 1.5. Kwa ujumla, ufaulu katika swali hili ulikuwa wa
wastani kwa kuwa, asilimia 69.5 ya watahiniwa walifaulu kwa kupata alama

2 hadi 4. Muhtasari wa viwango vya ufaulu ni kama inavyoonekana kwenye
Chati Na.6.

Alama
m(0.0-1.5

2.0-25

m3.0-4.0

42.1%

Chati Na. 6: Ufaulu wa Watahiniwa katika Swali la 7

Uchambuzi wa majibu ya watahiniwa unaonesha kuwa, watahiniwa
waliopata alama 0 hadi 1.5 hawakuwa na maarifa kuhusu mada ya maandalizi
ya maandiko, vifaa na zana za kufundishia na kujifunzia. Wengine
hawakuelewa matakwa ya swali hivyo kushindwa kutoa majibu sahihi. Kwa
mfano, mtaniniwa mmoja aliandika vitu vinavyomwezesha kuandaa somo
badala ya vifaa vya mtaala kama vile: tini za masomo, zana za kufundishia na
kujifunzia, kalenda ya shule, rejea, machapisho mbalimbali. Aidha,
mtahiniwa mwingine alibainisha vifaa visivyo sahihi kama: filimbi, jezi, kadi
mbalimbali, nguo za michezo, viwanja vya kila michezo. Kielelezo Na. 7.1
kinaonesha sampuli ya jibu la mtahiniwa aliyeshindwa kujibu swali hili kwa
usahihi.

Kielelezo Na. 7.1: Sampuli ya jibu lisilo sahihi katika swali la 7

Katika Kielelezo Na. 7.1, mtahiniwa alitaja vifaa ambavyo mwalimu anapaswa
kuviandaa kabla ya kufundisha badala ya kutaja vifaa vya mtaala vinavyoweza
kutumika kufundishia somo la Haiba na Michezo.

Uchambuzi zaidi unaonesha kuwa watahiniwa waliopata alama 2 hadi 2.5
walibainisha vifaa viwili kati ya vinne vilivyotakiwa katika swali na wengine
walishindwa kueleza kwa usahihi vifaa vilivyoorodheshwa. Kwa mfano,
mtahiniwa mmoja aliandika majibu yafuatayo: Muhtasari, Kiongozi cha
mwalimu, kitabu cha kiada na kitabu cha ziada. Mtahiniwa huyo
aliorodhesha vifaa sahihi lakini hakutoa maelezo kuhusu vifaa hivyo.
Mtahiniwa mwingine aliandika: muhtasari wa somo la Haiba na Michezo
huwa na ufupisho juu ya mada za somo la Haiba na Michezo, kitabu cha
kiada, kiongozi cha mwalimu na kitabu cha ziada. Mtahiniwa alitaja hoja
zilizo sahihi lakini hakuzitolea maelezo, hivyo alipata alama mbili na nusu
badala ya alama zote nne. Majibu haya yanaonesha kuwa, watahiniwa katika
kundi hili hawakuwa na maarifa ya kutosha kuhusu mada ya Maandalizi ya
Maandiko, Vifaa na Zana za Kufundishia na Kujifunzia.

Kwa upande mwingine, watahiniwa waliopata alama 3 hadi 4 walidhihirisha
kuwa na maarifa ya kutosha kuhusu mada ya maandalizi ya maandiko, vifaa
na zana za kufundishia na kujifunzia. Kati yao, asilimia 20.9 walibainisha
kwa usahihi vifaa vya mtaala vinne vinavyohitajika katika ufundishaji wa
somo la Haiba na Michezo hivyo walipata alama zote 4. Majibu sahihi
yaliyoandikwa ni kama: Muhtasari wa somo ambao ni mwongozo
unaochambua kwa ufupi mambo yote yanayotakiwa kufundishwa, kitabu cha
kiada kinachoendana na muhtasari na kinatumiwa na mwalimu pamoja na
mwanafunzi, kiongozi cha mwalimu kinachomwelekeza mwalimu mbinu
anazotakiwa kutumia na hatua za ufundishaji, kitabu cha mwalimu

2.1.8

kinachotoa maelekezo ya kina kuhusu ufundishaji wa somo husika. Kielelezo
Na. 7.2 kinaonesha sampuli ya jibu la mtahiniwa aliyeweza kujibu swali hili
kwa usahihi.

n(i) Mubtafari wa Gemo La haiba na  micheze
Hlnqmumrmn:m mwalimu  Wa fomoe Hdu cho
Huguﬂdlém Hux muwiezl QU Mwaka

@ Rikaby  cha  Hiada cha feme la haiba na
Midcheze

Kk aby |0th hummnua maudhu) V&tQ HattHa
mub’togm wa _(0mn la_haiba na  midhra .
(“) Worlc}ozt cha muwadimu cha emo la hall
no  Nichozo

~Humuwolokeza  mualimu HatiKa  Kuandaa nil.
Q na Rapa  za kugmcbfi.pv{a {omo Lake,, il
(W Kikabu cha  ziada  cha (eme la haiba na
Mfchezo ‘ 3R \
- Kilbabu hiki Winatba mozeezt mo maolokoze ya
zioda Motika  Somo la haiba  na mideze

Kielelezo Na. 7.2: Sampuli ya jibu lililo sahihi katika swali la 7

Katika Kielelezo Na. 7.2, mtahiniwa alieleza kwa usahihi vifaa vinne
vinavyoweza kutumika katika kufundishia somo la Haiba na Michezo.

Swali la 8: Zana za Kufundishia na Kujifunzia

Mtahiniwa alitakiwa kueleza kwa ufupi mbinu nne zinazoweza kutumika
kupata zana za kufundishia na kujifunzia. Lengo la swali hili lilikuwa ni
kupima uwezo wa watahiniwa kuchambua mbinu mbalimbali za kupata zana
za kufundishia na kujifunzia katika mazingira yanayomzunguka mwalimu wa
somo la Haiba na Michezo. Jumla ya watahiniwa 4,353 (100%) walijibu
swali hili, ambapo watahiniwa 4,257 (97.8%) walipata alama 3 hadi 4,
watahiniwa 752 (17.3%) walipata alama 2 hadi 2.5 na watahiniwa 96 (2.2%)
walipata alama 0 hadi 1.5. Kwa ujumla ufaulu wa watahiniwa katika swali
hili ulikuwa mzuri kwa sababu asilimia 97.8 ya watahiniwa walifaulu kwa

kupata alama 2 hadi 4. Muhtasari wa viwango vya ufaulu ni kama
inavyoonekana kwenye Chati Na.7.

2.2%

Alama

m00-1.5
20-25
m3.0-4.0

Chati Na. 7: Ufaulu wa Watahiniwa katika Swali la 8

Uchambuzi wa majibu ya watahiniwa unaonesha kuwa, watahiniwa
waliopata alama 3 hadi 4 walikuwa na maarifa ya kutosha hususani katika
mada ndogo ya Upatikanaji wa Zana pamoja na kuelewa vizuri matakwa ya
swali. Kati ya watahiniwa hao, asilimia 59.9 walieleza kwa usahihi mbinu
nne zinazoweza kutumika kupata zana za kufundishia na kujifunzia. Kwa
mfano, mtahiniwa mmoja aliandika majibu sahihi kama: mwalimu anaweza
kupata zana za kufundishia na kujifunzia kwa kununua dukani, mwalimu
anaweza kupata zana za kufundishia na kujifunzia kwa kuazima kutoka shule
Jirani, mwalimu anaweza kupata zana kwa kuokoteza, mwalimu anaweza
kutengeneza zana kwa kutumia malighafi zinazopatikana katika mazingira
yetu. Kielelezo Na. 8.1 ni sampuli ya majibu sahihi kutoka kwa mmoja wa
watahiniwa.

Kielelezo Na. 8.1: Sampuli ya jibu sahihi katika swali la 8

Katika Kielelezo Na. 8.1, mtahiniwa alieleza kwa usahihi mbinu nne ambazo
mwalimu wa somo la Haiba na Michezo anaweza kuzitumia katika kujipatia
zana za kufundishia na kujifunzia.

Uchambuzi zaidi unaonesha kuwa watahiniwa waliopata alama 2 hadi 2.5
walieleza mbinu mbili kati ya nne zilizotakiwa katika swali na wengine
walishindwa kueleza kwa usahihi mbinu zilizoorodheshwa. Kwa mfano,
mtahiniwa mmoja aliandika majibu yafuatayo: kutengeneza, kufaragua,
kununua na kuchora. Mtahiniwa huyo aliorodhesha mbinu lakini hakutoa
maelezo kuhusu mbinu hizo, hivyo, alipata alama mbili na nusu badala ya
alama zote nne. Majibu hayo yanaonesha kuwa mtahiniwa hakuwa na
maarifa ya kutosha kuhusu mada ya Zana za Kufundishia na Kujifunzia.

Kwa upande mwingine, watahiniwa waliopata alama 0 hadi 1.5 baadhi yao
hawakuelewa matakwa ya swali na wengine hawakuwa na uelewa juu ya
dhana husika. Kwa mfano, mtahiniwa mmoja alitoa hoja zisizo sahihi kama:

2.1.9

kuwashirikisha wazazi na wanafunzi katika kupata zana, kuomba misaada
mbalimbali hata kwa shule zilizopo jirani, kuwapa mbinu ya kutumia vipaji
au ubunifu ili kupata zana, kuwashirikisha wanafunzi kutafuta zana.
Mtahiniwa mwingine aliandika hoja zinazohusu vigezo vya uchaguzi wa zana
badala ya mbinu za upatikanaji wa zana kama vile kutambua malengo
mahsusi, umri wa walengwa, idadi ya wanafunzi, zingatia ukubwa wa darasa
je zana utakazotumia zitaonekana vizuri. Kielelezo Na. 8.2 ni sampuli ya
majibu yasiyo sahihi kutoka kwa mmoja wa watahiniwa.

Kielelezo Na. 8.2: Sampuli ya jibu lisilo sahihi katika swali la 8

Katika Kielelezo Na. 8.2, mtahiniwa alicleza mbinu za kufundishia na
kujifunzia badala ya mbinu za kupata zana za kufundishia na kujifunzia somo
la Haiba na Michezo.

Swali la 9: Maandalizi ya Ufundishaji wa Somo la Haiba na Michezo

Swali hili lililenga kupima uwezo wa mtahiniwa kufafanua kwa ufupi stadi
nne za msingi ambazo mwanafunzi anatakiwa kuwa nazo ili kumwezesha
kucheza mpira wa miguu kwa ufanisi. Swali hili lililenga kupima matumizi
ya stadi zitakazomwezesha mchezaji kucheza mpira wa miguu kwa ufanisi.
Jumla ya watahiniwa 4,353 (100%) walifanya swali hili ambapo watahiniwa

1,200 (27.6%) walipata alama 3 hadi 4, watahiniwa 683 (15.7%) walipata
alama 2 hadi 2.5 na watahiniwa 2,470 (56.7%) walipata alama 0 hadi 1.5.
Kwa ujumla, ufaulu katika swali hili ulikuwa wa wastani kwa sababu asilimia
43.3 ya watahiniwa walifaulu kwa kupata alama 2 hadi 4. Muhtasari wa
viwango vya ufaulu ni kama inavyoonekana katika Chati Na. 8.

Alama
m00-1.5

2.0-25
m3.0-4.0

Chati Na. 8: Ufaulu wa Watahiniwa katika Swali la 9

Uchambuzi wa majibu ya watahiniwa katika swali hili unaonesha kuwa,
watahiniwa waliopata alama 0 hadi 1.5 hawakuelewa matakwa ya swali na
wengine hawakuwa na maarifa kuhusu stadi za uchezaji wa mpira wa miguu.
Kwa mfano, mtahiniwa mmoja alitoa hoja zinazohusu stadi za maisha badala
ya stadi za mpira wa miguu kama vile: stadi ya upendo, stadi ya kujiamini,
maamuzi ya busara, ushirikiano, stadi ya kuwasiliana, stadi ya kuthubutu.
Aidha, mtahiniwa mwingine alitaja taratibu zinazotawala michezo mingi
ambazo ni: kutambua sheria na kanuni, kutambua mipaka ya uwanja,
kutambua muda ambao hutumika katika mchezo, kupasha mwili joto na
kufundisha kutofanya madhambi ya lazima. Kielelezo Na. 9.1 ni sampuli ya
jibu la mtahiniwa aliyeshindwa kujibu swali hili kwa usahihi.

Kielelezo Na. 9.1: Sampuli ya jibu lisilo sahihi katika swali la 9

Katika Kielelezo Na. 9.1, mtahiniwa alieleza kuhusu stadi za maisha badala
ya stadi za mpira wa miguu.

Uchambuzi zaidi unaonesha kuwa, watahiniwa waliopata alama 2 hadi 2.5
walieleza stadi mbili kati ya nne zilizotakiwa katika swali na wengine
walishindwa kueleza kwa usahihi stadi zilizoorodheshwa. Kwa mfano,
mtahiniwa mmoja aliandika majibu yafuatayo: kufunga goli- mwanafunzi
aelezwe namna ya kufunga goli, stadi ya kupiga pasi ndefu na fupi-
mwanafunzi afundishwe namna ya kupiga mpira kwa usahihi, stadi ya
kukabiliana na adui- mwanafunzi aelezwe namna sahihi ya kumkabili adui
vake na stadi ya kutuliza mpira-mwanafunzi afundishwe namna ya kutuliza
mpira na kumpa mchezaji mwingine. Hoja ya kwanza na ya pili ni sahihi
lakini hoja ya tatu na ya nne hazikuwa sahihi, hivyo alipata alama mbili na
nusu (2.5) badala ya alama zote nne (4) katika swali hilo. Majibu hayo
yanaonesha kuwa mtahiniwa hakuwa na maarifa ya kutosha kuhusu stadi za
mpira wa miguu.

Kwa upande mwingine, watahiniwa waliopata alama 3 hadi 4 walieleza kwa
ufasaha stadi nne ambazo zitamwezesha mchezaji wa mpira wa miguu
kucheza kwa ufanisi. Kati yao, asilimia 7.9 walipata alama zote nne.

2.1.10

Watahiniwa hao walikuwa na uelewa wa kutosha juu ya stadi za msingi
ambazo mwanafunzi lazima awe nazo ili kumwezesha kucheza mpira wa
miguu kwa ufanisi. Baadhi ya majibu sahihi yaliyoandikwa na watahiniwa ni
kama: kutoa na kupokea pasi kwa usahihi wakati wa kucheza, namna ya
kumiliki mpira, kutengeneza nafasi, jinsi ya kufunga goli, jinsi ya kudaka
mpira na jinsi ya kurusha mpira. Kielelezo Na. 9.2 ni sampuli ya jibu la
mtahiniwa aliyejibu swali hili kwa usahihi.

Kielelezo Na. 9.2: Sampuli ya jibu sahihi katika swali la 9

Katika Kielelezo Na. 9.2, mtahiniwa alifafanua kwa usahihi stadi za msingi
ambazo mwanafunzi lazima awe nazo ili kumwezesha kucheza mpira wa
miguu kwa ufanisi.

Swali la 10: Zana za Kufundishia na Kujifunzia

Swali hili lilimtaka mtahiniwa kubainisha faida nne anazopata mwanafunzi
anapojifunza kwa kutumia zana. Jumla ya watahiniwa 4,353 (100%)
walifanya swali hili ambapo watahiniwa 4,283 (98.3%) walipata alama 3 hadi
4, watahiniwa 68 (1.6%) walipata alama 2 hadi 2.5 na watahiniwa 2 (0.1%)
walipata alama 0 hadi 1.5. Kwa ujumla, ufaulu katika swali hili ulikuwa
mzuri kwani asilimia 99.9 ya watahiniwa walifaulu swali hili kwa kupata

alama 2 hadi 4. Muhtasari wa viwango vya ufaulu katika swali hili ni kama
inavyoonekana katika Jedwali Na. 3.

Jedwali Na. 3: Ufaulu wa Watahiniwa katika Swali la 10

Alama Idadi ya wanafunzi Asilimia

Uchambuzi wa majibu ya watahiniwa unaonesha kuwa, kati ya watahiniwa
4,283 (98.3%) waliopata alama 3 hadi 4, kati yao, asilimia 93.1 walipata
alama zote 4. Watahiniwa hao walikuwa na maarifa ya kutosha kuhusu mada
ndogo ya matumizi na utunzaji wa zana. Baadhi ya watahiniwa walibainisha
faida anazozipata mwanafunzi anapojifunza kwa kutumia zana kama
ifuatavyo: husaidia kutunza kumbukumbu kwa muda mrefu, huamsha ari ya
kupenda kujifunza, humrahisishia mwanafunzi kuelewa somo, mwanafunzi
kulipenda somo, kukuza na kuibua udadisi, huchangamsha milango ya
fahamu. Kielelezo Na. 10.1 ni sampuli ya jibu la mtahiniwa aliyejibu swali
hili kwa usahihi.

Kielelezo Na. 10.1: Sampuli ya jibu sahihi katika swali la 10

30



Katika Kielelezo Na. 10.1, mtahiniwa alieleza kwa usahihi faida anazoweza
kuzipata mwanafunzi anapofundishwa kwa kutumia zana za kufundishia na
kujifunzia.

Uchambuzi zaidi unaonesha kuwa, watahiniwa waliopata alama 2 hadi 2.5
hawakueleza kwa usahihi hoja zilizoorodheshwa. Kwa mfano, mtahiniwa
mmoja aliandika majibu yafuatayo: hutunza kumbukumbu, hukuza uwezo wa
kubuni kwa mwanafunzi, hukuza udadisi kwa mwanafunzi na wanafunzi
hulipenda somo. Hoja zote ni sahihi lakini mtahiniwa hakutoa maelezo kwa
mujibu wa matakwa ya swali, hivyo alipata alama 2 badala ya alama zote 4
katika swali hilo. Majibu hayo yanaonesha kuwa mtahiniwa hakuwa na
maarifa ya kutosha kuhusu mada ya Zana za Kufundishia na Kujifunzia.

Kwa upande mwingine watahiniwa 2 (0.1%) waliopata alama hafifu
hawakuelewa matakwa ya swali. Kwa mfano mtahiniwa mmoja aliandika
kama ifuatavyo: husaidia kukuza vipaji vya wanafunzi, humjengea
mwanafunzi kumbukumbu ya kudumu, huvuta usikivu na hufanya wanafunzi
kulipenda somo. Mtahiniwa huyo alitoa majibu sahihi kwa hoja ya pili na ya

nne ingawa hakutoa maelezo kulingana na matakwa ya swali. Aidha, hoja ya
kwanza na ya tatu hazikuwa sahihi. Mtahiniwa mwingine katika kundi hili,
alishindwa kujibu swali hili kwa usahihi kama inavyoonesha katika Kielelezo
Na. 10.2.

Kielelezo Na. 10.2: Sampuli ya jibu lisilo sahihi katika swali la 10

2.2

221

Katika Kielelezo Na. 10.2, mtahiniwa aliandika faida za zana kwa upande wa
mwalimu badala ya faida za zana kwa upande wa mwanafunzi.

SEHEMU B: MASWALI YA INSHA

Maswali katika sehemu B yalitoka katika mada tano (5) ambazo ni Zana za
kufundishia na kujifunzia, Maandalizi ya maandiko, vifaa na zana za
kufundishia na kujifunzia, Maandalizi ya Ufundishaji, Misingi ya kufundishia
somo la Haiba na Michezo na Upimaji na tathmini ya ufundishaji na
Ujifunzaji wa somo la Haiba na Michezo. Kila swali lilikuwa na ya alama 15
hivyo

kufanya jumla ya alama 60 katika sehemu hii.

Swali la 11: Maandalizi ya Ufundishaji wa Somo la Haiba na Michezo

Katika swali hili mtahiniwa alitakiwa kutumia hoja tano kueleza changamoto
zinazoweza kujitokeza iwapo mwalimu atawapeleka wanafunzi uwanjani bila
ya kuwakumbusha sheria na kanuni zinazopaswa kuzingatiwa katika mchezo
husika. Jumla ya watahiniwa 4,353 (100%) walifanya swali hili ambapo
watahiniwa 3,540 (81.3%) walipata alama 10.5 hadi 15, watahiniwa 808
(18.6%) walipata alama 6 hadi 10 na watahiniwa 5 (0.1%) walipata alama 0
hadi 5.5. Ufaulu wa swali hili kwa ujumla ulikuwa mzuri kwa kuwa asilimia
99.9 ya watahiniwa walifaulu kwa kupata alama 6 hadi 15. Muhtasari wa
viwango vya ufaulu katika swali hili ni kama inavyoonekana katika Jedwali
Na. 4.

Jedwali Na.4: Ufaulu wa watahiniwa katika swali la 11

Alama Idadi ya wanafunzi Asilimia

Uchambuzi wa majibu ya watahiniwa unaonesha kuwa, kati ya asilimia 81.3
ya watahiniwa waliopata alama 10.5 hadi 15, asilimia 24.4 walielewa
matakwa ya swali na pia walikuwa na maarifa ya kutosha juu ya mada ya
Maandalizi ya Ufundishaji wa Somo la Haiba na Michezo. Baadhi ya majibu
sahihi yaliyotolewa na watahiniwa katika kundi hili ni kama: kuvunjika kwa

mchezo, kutumia muda pungufu au zaidi, kuumia kwa mchezaji, kuwa na
upendeleo, migongano (ugomvi) wachezaji au msimamizi wa mchezo, kupata
matokeoambayo siyo halali na kutozingatiwa kwa mchezo wa kiungwana.
Kielelezo Na. 11 ni sampuli ya majibu ya mtahiniwa aliyejibu swali hili kwa
sahihi.

Kielelezo Na. 11.1: Sampuli ya jibu sahihi katika swali la 11

Katika Kielelezo Na.11.1, mtahiniwa alieleza kwa usahihi changamoto tano
zinazoweza kujitokeza iwapo mwalimu atawapeleka wanafunzi uwanjani bila
kuwakumbusha sheria na kanuni zinazopaswa kuzingatiwa katika mchezo
husika.

Uchambuzi zaidi unaonesha kuwa, watahiniwa waliopata alama 6 hadi 10
walikuwa na maarifa ya wastani hivyo kuchanganya majibu sahihi na yasiyo
sahihi na wengine walitaja changamoto bila ufafanuzi. Kwa mfano,
mtahiniwa mmoja aliandika: ajali mbalimbali, kutolewa katika mchezo,
kushindwa katika mchezo na kupewa kadi, matumizi makubwa ya fedha na
kutokea kwa ugomvi uwanjani. Mtahiniwa huyo alieleza kwa usahihi hoja ya
kwanza na ya tano, lakini hoja ya pili, ya tatu na ya nne hazikuwa sahihi.
Majibu hayo yanaonesha kuwa mtahiniwa hakuwa na maarifa ya kutosha
kuhusu mada ya Maandalizi ya Ufundishaji wa Somo la Haiba na Michezo

Pamoja na ufaulu mzuri wa watahiniwa katika swali hili, asilimia 0.1 ya
watahiniwa walikuwa na kiwango hafifu cha ufaulu kutokana na kutoelewa
matakwa ya swali. Kwa mfano, mtahiniwa mmoja aliandika majibu yasiyo
sahihi kama: kushindwa kupata ushindi, kupoteza mchezo, kutokukuza stadi
za mchezo husika, kupata kadi nyekundu au njano, kushindwa kutoa na
kupokea pasi na kukaza kwa misuli. Kielelezo Na. 11.2 ni sampuli ya majibu
ya mtahiniwa aliyeshindwa kujibu swali hili kwa usahihi.

Kielelezo Na. 11.2: Sampuli ya jibu lisilo sahihi katika swali la 11

2.2.2

Katika Kielelezo Na. 11.2, mtahiniwa alieleza hoja 5 zinazohusu ajali
zinazoweza kujitokeza uwanjani badala ya kueleza changamoto nyingine
zinazoweza kujitokeza iwapo mwalimu atawapeleka wanafunzi uwanjani bila
kuwakumbusha sheria na kanuni zinazopaswa kuzingatiwa katika mchezo
husika.

Swali la 12: Maandalizi ya Ufundishaji wa Somo la Haiba na Michezo

Katika swali hili mtahiniwa alitakiwa kueleza changamoto tano ambazo
mwalimu atakutana nazo endapo atafundisha bila kutumia andalio la somo.
Swali lililenga kupima uelewa wa watahiniwa juu ya matumizi ya andalio la
somo. Watahiniwa wote 4,353 (100%) walijibu swali hili kati yao,
watahiniwa 2,373 (54.5%) walipata alama 10.5 hadi 15, watahiniwa 1,978
(45.5%) walipata alama 6 hadi 10 na watahiniwa 2 walipata alama 0 hadi 5.5.
Kwa ujumla, ufaulu katika swali hili ni mzuri kwa sababu watahiniwa 4,351
kati ya 4,353 walifaulu swali hili kwa kupata alama 6 hadi 15. Muhtasari wa
viwango vya ufaulu katika swali hili ni kama inavyoonekana katika Jedwali
Na.5.

Jedwali Na.5: Ufaulu wa watahiniwa katika swali la 12

Alama Idadi ya wanafunzi Asilimia

Uchambuzi wa majibu ya watahiniwa unaonesha kuwa, kati ya watahiniwa
2,373 (54.5%) waliopata alama 10.5 hadi 15, watahiniwa 553 (23.3%)
walipata alama 13.5 hadi 14.5, kwa sababu walieleza kwa ufasaha
changamoto tano ambazo mwalimu atakabiliana nazo kwa kufundisha bila ya
kutumia andalio la somo. Kwa mfano, mtahiniwa mmoja aliandika majibu
kama vile: mwalimu kushindwa kufuata hatua za ufundishaji, mwalimu
kutojiamini, mwalimu kushindwa kutumia muda vizuri, mwalimu kushindwa
kuchagua mbinu za kufundishia, mwalimu kupotosha maudhui na mwalimu
kushindwa kuandaa na kutumia zana za kufundishia na kujifunzia. Kielelezo
Na. 12.1 ni sampuli ya jibu la mtahiniwa aliyejibu swali hili kwa usahihi.

Kielelezo Na. 12.1: Sampuli ya jibu sahihi katika swali la 12

Katika Kielelezo Na. 12.1, mtahiniwa alieleza kwa usahihi changamoto
ambazo mwalimu atakumbana nazo atakapofundisha bila kutumia andalio la
somo.

Uchambuzi zaidi unaonesha kuwa watahiniwa waliopata alama 6 hadi 10
walikuwa na maarifa ya wastani hivyo, walichanganya majibu sahihi na
yasiyo sahihi na wengine walitaja changamoto bila ufafanuzi. Kwa mfano
mtahiniwa mmoja aliandika; kufundisha kwa kubabaisha, kufundisha kwa
kutojiamini, wanafunzi kutomuelewa mwalimu, mwalimu kuwachosha
wanafunzi na mwalimu kutofikia lengo la somo. Katika majibu ya mtahiniwa
huyo, hoja ya kwanza na ya pili alizielezea vizuri japo ni hoja zinazofanana.
Aidha, katika hoja ya tano mtahiniwa alitoa maelezo kwa ufasaha na hoja ya
tatu na ya nne hazikuwa sahihi. Majibu hayo yanaonesha kuwa, mtahiniwa
hakuwa na maarifa ya kutosha kuhusu mada ndogo ya Andalio la Somo.

Kwa upande mwingine, watahiniwa wawili (02) walipata alama hafifu
ambapo mmoja alipata alama 4 na mwingine alama 5. Watahiniwa hao
walitoa hoja chache hivyo kupata alama hafifu. Kielelezo Na. 12.2 ni sampuli
ya jibu la mtahiniwa aliyejibu swali hili kwa hoja pungufu.

Kielelezo Na. 12.2: Sampuli ya jibu lenye hoja pungufu katika swali la 12

Katika Kielelezo Na.12.2, mtahiniwa alieleza hoja mbili badala ya hoja tano
hivyo, alipata alama 5 kati ya 15 za swali hilo.

2.2.3 Swalila 13: Maandalizi ya Ufundishaji wa Somo la Haiba na Michezo

Katika swali hili mtahiniwa alitakiwa kueleza faida ya wanafunzi kushiriki
katika michezo. Lengo la swali hili lilikuwa ni kupima uwezo wa watahiniwa
katika kutathmini tija ya michezo katika maisha ya wanafunzi. Watahiniwa
wote 4,353 (100%) walifanya swali hili ambapo watahiniwa 4,258 (97.8%)
walipata alama 10.5 hadi 15, watahiniwa 86 (2%) walipata alama 6 hadi 10
na watahiniwa 9 (0.2%) walipata alama 0 hadi 5.5. Kwa ujumla ufaulu katika
swali hili ulikuwa mzuri kwa sababu asilimia 99.8 ya watahiniwa walifaulu

swali hili kwa kupata alama 6 hadi 15. Muhtasari wa viwango vya ufaulu wa
watahiniwa katika swali hili ni kama unavyoonekana katika Jedwali Na.6.

Jedwali Na.6: Ufaulu wa watahiniwa katika swali la 13

Alama Idadi ya wanafunzi Asilimia

Uchambuzi wa majibu ya watahiniwa unaonesha kuwa, watahiniwa
waliopata alama 10.5 hadi 15 walikuwa na maarifa ya kutosha kuhusu mada
ndogo ya Ufundishaji wa Mfano. Miongoni mwao, watahiniwa wawili (2)
walipata alama zote 15. Kwa ujumla, watahiniwa katika kundi hili walikuwa
na maarifa ya kutosha juu ya faida za wanafunzi kushiriki michezo na
walielewa vema matakwa ya swali. Kwa mfano, mtahiniwa mmoja aliandika
hoja sahihi kama vile: ni chanzo cha ajira, kukuza vipaji, kujenga afya
miongoni mwa wanafunzi, chanzo cha burudani, kujenga ushirikiano,
hujenga mawasiliano mazuri kati ya mwanafunzi mmoja na mwingine, huzuia
magonjwa kama Presha na huondoa msongo wa mawazo. Tofauti ya alama
kati yao ilitokana na utofauti katika kufafanua hoja walizozitoa pamoja na
ujuzi katika kuandika utangulizi na hitimisho katika insha zao. Kielelezo Na.
13.1 ni sampuli ya jibu la mtahiniwa aliyejibu swali hili kwa usahihi.

Kielelezo Na. 13.1: Sampuli ya jibu sahihi katika swali la 13

Katika Kielelezo Na. 13.1, mtahiniwa aliandika kwa usahihi faida za michezo
katika maisha ya wanafunzi.

Uchambuzi zaidi unaonesha kuwa, watahiniwa waliopata alama 6 hadi 10
walikuwa na maarifa ya wastani hivyo, walichanganya hoja sahihi na zisizo
sahihi na wengine walitaja faida bila ufafanuzi wa kina. Kwa mfano,
mtahiniwa mmoja aliandika; michezo ni chanzo cha kipato, michezo
humfanya mwanafunzi kuwa mkakamavu, michezo huwezesha kujenga afya,
michezo huwajengea wanafunzi moyo kujiamini, na husaidia wanafunzi
kuhusianisha maarifa. Mtahiniwa huyo alifafanua hoja zote ingawa hoja ya
kwanza, ya tatu na ya nne ndizo zilikuwa sahihi. Hoja ya pili ni marudio ya
hoja ya tatu na hoja ya tano haikuwa sahihi.

Pamoja na watahiniwa kufanya vizuri katika swali hili, asilimia 0.2 ya
watahiniwa hawakuwa na maarifa ya kutosha kuhusu dhana iliyoulizwa na
wengine walichanganya majibu sahihi na yasiyo sahihi hivyo walipata alama
hafifu. Kwa mfano, mtahiniwa mmoja alitoa majibu kama: husaidia
wanafunzi kujiwekea malengo, husaidia wanafunzi katika kuandaa timu,
huelimisha jamii na humfanya mwanafunzi kurekebisha tabia. Kielelezo Na.
13.2 ni sampuli ya majibu yasiyo sahihi kutoka kwa mmoja wa watahiniwa.

Kielelezo Na. 13.2: Sampuli ya jibu lisilo sahihi katika swali la 13
Katika Kielelezo Na. 13.2, mtahiniwa alieleza sababu za wanafunzi

kutopenda kushiriki katika michezo mbalimbali badala ya kueleza faida
wanazozipata wanafunzi pindi wanaposhiriki michezo mbalimbali.

2.2.4 Swalila 14: Maandalizi ya Maandiko, Vifaa na Zana za Kufundishia na
Kujifunzia

Swali hili mtahiniwa alitakiwa kutumia hoja tano kueleza umahiri ambao
mwalimu wa somo la Haiba na Michezo anapaswa kuwa nao kumwezesha
kuandaa somo lake kwa ufanisi. Swali hili lililenga kupima uwezo wa
mtahiniwa wa kutumia maarifa aliyonayo katika kuandaa somo lake kwa
ufanisi. Watahiniwa wote 4,353 (100%) walijibu swali hili ambapo
watahiniwa 2,407 (55.4%) walipata alama 10.5 hadi 15, watahiniwa 1,821
(41.8%) walipata alama 6 hadi 10 na watahiniwa 123 (2.8%) walipata alama
0 hadi 5.5. Kwa ujumla ufaulu katika swali hili ulikuwa mzuri kwa sababu
asilimia 97.2 ya watahiniwa walifaulu kwa kupata alama 6 hadi 15.
Muhtasari wa viwango vya ufaulu katika swali hili ni kama inavyoonekana
kwenye Chati Na. 10.

2.8%

Alama

m0.0-55
6.0-10
m105-15

41.8%

Chati Na. 10: Ufaulu wa Watahiniwa katika Swali la 14

Uchambuzi wa majibu ya watahiniwa unaonesha kuwa, watahiniwa
waliopata alama 10.5 hadi 15 walieleza umahiri ambao mwalimu wa somo la
Haiba na Michezo anapaswa kuwa nao. Tofauti ya alama kati yao ilitokana
na usahihi wa maelezo ya kila mmoja katika kutetea hoja zake. Kwa mfano,
mtahiniwa mmoja aliandika hoja kama ifuatavyo: awe na uwezo wa kuandaa
zana za kufundishia na kujifunzia, awe na uwezo wa kuhusianisha somo na
mazingira, awe na umahiri wa kutosha katika somo lake, awafahamu

wanafunzi wake na awe na mbinu bora za kufundishia. Kielelezo Na.14.1 ni
sampuli ya jibu la mtahiniwa aliyejibu swali hili kwa usahihi.

Kielelezo Na. 14.1: Sampuli ya jibu sahihi katika swali la 14

Katika Kielelezo Na. 14.1, mtahiniwa alieleza kwa usahihi umahiri ambao
mwalimu wa Somo la Haiba na Michezo anapaswa kuwa nao ili kumwezesha
kuandaa somo lake kwa ufanisi.

Uchambuzi zaidi unaonesha kuwa, watahiniwa waliopata alama 6 hadi 10
walikuwa na maarifa ya wastani hivyo, walichanganya majibu sahihi na
yasiyo sahihi na wengine walitaja hoja bila ufafanuzi wa kina. Kwa mfano,
mtahiniwa mmoja aliandika; wumahiri katika kuandaa somo, umahiri wa
kuwasiliana, umahiri wa kushirikiana, ubunifu wa kuandaa zana na umahiri
wa uthubutu. Majibu ya mtahiniwa yalifatanuliwa vizuri ingawa hoja sahihi
ilikuwa ni hoja ya kwanza na ya nne wakati hoja ya pili, ya tatu na ya tano
hazikuwa sahihi.

Pamoja na watahiniwa kufanya vizuri katika swali hili, asilimia 2.8 ya
watahiniwa walipata alama 0 hadi 5.5. Baadhi yao hawakuwa na maarifa ya
kutosha na wengine hawakuelewa matakwa ya swali. Uthibitisho wa majibu
yaliyotolewa na mtahiniwa mmoja ni: mwalimu awe na umahiri wa kubaini
maneno mbalimbali katika picha, awe na stadi za maisha, stadi ya kuchonga,
stadi ya kuchora na stadi ya uthubutu, hoja hizo hazikuwa sahihi. Mtahiniwa
mwingine alitoa hoja kama; stadi ya kujiamini, stadi ya maandishi, umahiri
katika kuunda, stadi za mawasiliano, stadi ya udadisi na stadi ya ubunifu.
Hoja hizo hazikuwa sahihi hivyo kusababisha watahiniwa kupata alama
hafifu. Kielelezo Na. 14.2 ni sampuli ya jibu la mtahiniwa aliyeshindwa
kujibu swali hili kwa usahihi.

14.2: Sampuli ya jibu lisilo sahihi katika swali la 14

Katika Kielelezo Na. 14.2, mtahiniwa alieleza sifa za malengo mahususi
katika andalio la somo badala ya umahiri ambao mwalimu wa somo la Haiba
na Michezo anapaswa kuwa nao ili kumwezesha kuandaa somo lake kwa
ufanisi.

UCHAMBUZI WA KIWANGO CHA UFAULU KATIKA KILA MADA

Kati ya mada tano zilizotahiniwa katika somo la Haiba na Michezo, mada
nne zilikuwa na ufaulu mzuri. Mada hizo ni: Zana za Kufundishia na
Kujifunzia (98.8%), Maandalizi ya Maandiko, Vifaa na Zana za Kufundishia
na Kujifunzia (89%), Maandalizi ya Ufundishaji (77.4%) na Misingi ya
Kufundishia Somo la Haiba na Michezo (76.2%). Mada ya Upimaji na
Tathmini ya Ufundishaji na Ujifunzaji wa Somo la Haiba na Michezo ilikuwa
na ufaulu wa wastani (56.1%). Ufaulu mzuri katika mada hizi ni matokeo ya
watahiniwa kuwa na uelewa mzuri katika mada husika. Muhtasari wa ufaulu
wa watahiniwa katika mada zilizotahiniwa umewasilishwa katika
Kiambatisho cha Pekee.

50



4.0

5.0

HITIMISHO

Kwa ujumla, ufaulu wa watahiniwa katika somo hili ni mzuri kwa kuwa
asilimia 100 walifaulu kwa kiwango cha wastani hadi kizuri. Sababu zilizo
chagiza ufaulu mzuri ni pamoja na watahiniwa kuwa na maarifa ya kutosha
katika dhana mbalimbali walizotahiniwa, umahiri wa kutosha katika
kuandika hoja zenye mtiririko mzuri, kusoma na kuelewa matakwa ya swali.
Hata hivyo, ili kuimarisha zaidi na kuendeleza ufaulu mzuri katika somo la
Haiba na Michezo kwa mitihani ijayo, juhudi zaidi katika matumizi ya njia
shirikishi za ufundishaji zinahitajika, ufundishaji uhusishe nadharia na
vitendo (walimu tarajali wapewe fursa zaidi za kucheza michezo
mbalimbali), utoaji wa mazoezi ya kutosha ili kuimarisha ujifunzaji wa
walimu tarajali hususani katika mada ya Upimaji na Tathmini ya Ufundishaji
wa Somo la Haiba na Michezo ambayo ilikuwa na ufaulu wa wastani.

MAPENDEKEZO

Ili kuongeza ufaulu zaidi katika mada zilizofanya vizuri na kupandisha ufaulu
katika mada ya Upimaji na Tathmini ya Ufundishaji wa Somo la Haiba na
Michezo iliyokuwa na ufaulu wa wastani, yafuatayo yanapendekezwa;

(1) Walimu tarajali wapewe kazi nyingi zaidi zitakazochochea ujifunzaji
wakati wa ufundishaji. Aidha, majaribio ya mara kwa mara pamoja na
mitihani itolewe sambamba na kutoa mrejesho wa haraka ili kuwajengea
walimu tarajali namna bora ya kujibu maswali.

(i1) Mchakato wa ufundishaji na ujifunzaji uzingatie njia shirikishi kama vile
changanya kete, ziara za kielimu, majadiliano kwenye vikundi na igizo
dhima. Lengo ni kuwajengea zaidi walimu tarajali na kuwa mabhiri katika
kufikiri na kutoa maelezo kwa ufasaha.

(ii1) Walimu tarajali wanashauriwa kusoma zaidi vitabu mbalimbali, majarida
na machapisho mengine kwa lengo la kujiongezea maarifa na kuwa
mabhiri katika somo la Haiba na Michezo.

(iv) Mchakato wa ufundishaji uhusishe nadharia na vitendo. Mbali na
kujifunza nadharia mbalimbali wanachuo pia washirikishwe katika
kujifunza kwa vitendo ndani ya darasa na nje ya darasa. Vifaa
mbalimbali vya kufundishia na kujifunzia vitumiwe na wanachuo ili
kuwawezesha kujifunza kwa vitendo na kuwa mabhiri zaidi katika mada
wanazojifunza.

(v) Somo la Haiba na Michezo lifundishwe katika Shule zote za Msingi ili
kuwawezesha walimu tarajali kufanya mazoezi ya kufundisha somo hili
wakiwa katika mafunzo kwa vitendo ya muda mrefu. Hii itawafanya
wawe mabhiri zaidi katika kutumia maarifa waliyopata darasani kwenye
mazingira halisi hali itakayopelekea kuwa na ufaulu mzuri

KIAMBATISHO CHA PEKEE

MUHTASARI WA UFAULU WA WATAHINIWA KATIKA MADA ZA SOMO

LA HAIBA NA MICHEZO
Ufaulu Wastani wa
Namba Katika Ufaulu
Na. Mada va Swali kila katika kila Maoni
Swali Mada
(asilimia) (asilimia)

Upimaji na Tathmini ya 1 97.3
5. | Ufundishaji wa Somo la 143 56.1 T
Haiba na Michezo 5 '

